
Investigando cos alumnos 
GREGORIO MONTES, Antonio (agremon2001@yahoo.es) 
IES de Ribadeo 
O Xardín, s/n, Ribadeo 
 

Speech will deal with a research experience with students with different approaches 
(organizational, educational, resources, experiential, etc.) and via the project 'doing research and 
disseminating' and other previous, and conducting science fairs and student participation in 
various forums. 
 

00.Nota previa 
A presente comunicación preséntase en tres versións. A primeira, como resume, que 

básicamente corresponde á introdución anterior, na versión escrita/resume do XXV Congreso de 
EnCiGa. A segunda, a chamada ‘comunicación completa’, o presente documento, que non 
representa máis aló dunha guía teórica inicial, e incluída no CD do XXV Congreso de EnCiGa 
con tres ficheiros adxacentes. A terceira, é o desenvolvemento deste mesmo documento 
ampliado e pormenorizado, xunto coa presentación realizada no congreso e explicada, que de 
xeito natural será colgado con posterioridade no sitio ‘http://feirasdeciencia.wikispaces.com/Un 

pouco de teoría’ 
 
0.Introdución 
A práctica docente pode exercerse dun número de xeitos que cabería estimar como 

mínimo no número de profesores polo de alumnos e polo de situacións de ensino posibles. Con 
esto, cabe inferir que o de ‘cada mestriño ten o seu libriño’ é virtualmente verdade. Con esta 
diversidade, é evidente que non todos os xeitos teñen o mesmo rendemento educativo, nin aínda 
formativo en canto á materia máis concreta sobre a que se esteña a tratr en cada momento. 

Un dos enfoques xerais posibles é o método de problemas, que en resume podería 
dicrise que trata da aprendizaxe a traverso da proposta e resolución de situacións problemáticas. 
Nas propostas deste método pode irse un pouco máis aló da sinxela proposición e resolución, 
aproveitando a inventida e creatividade dos educandos alumnos para que sexan eles mesmos 
quenes de propor algún problema e de encargarse da súa resolución, pasando a ser investigadores 
de propio. De tal xeito, o profesor queda como guía e organizador, e de co-investigador, máis que 
como subministrador de feitos. 

Na comunicación abordarase unha experiencia de investigación cos alumnos con 
diversos enfoques (organizativo, didáctico, de recursos, vivencial, …) e a traverso do proxecto 
‘investigación facendo e difundindo’ e outros anteriores e a realización de feiras de ciencia e 
participación dos alumnos en diversos foros. 

 
1.Proposta: Investigando ós alumnos/investigando cos alumnos 



 Gregorio Montes Antonio, CC, Investigando cos alumnos 2 

Tense falado en diversa bibliografía da importancia de que os profesores investiguen 
na aula para lograr un mellor rendemento formativo (máis que educativo). A razón delo sería o 
propio coñecemento ‘de primeira man’ dos alumnos e do entorno, para así, sobre esa base, 
aplicar mellor as estratexias correspondentes e/ou as mellores estratexias ó caso. 

Aplicando o mesmo principio, os alumnos tamén obteñen mellores resultados en base 
a unha práctica (fundamento do ensino basado en problemas, estudo de casos e método de 
proxectos). Dise da aplicación máis prática dese principio que ocupa moito tempo e profundiza 
moito pero deixa a maior parte do que se quere ensinar fóra de tempo e lugar. Polo tanto, quizáis 
haxa que pensar en unha aproximación mixta, na que o método de proxectos sexa unha parte 
fundamental do ensino, pero reducida no tempo total adicado polo profesorado (e polo 
alumnado). Se ó ‘metodo’ se lle suma a participación do profesorado en cada etapa, co que se 
converte tamén o profesor ou profesora en investigador/solucionador/construtor de proxectos, 
resulta un aggioranmento profesional dentro do campo da temática propia da materia como no 
propio campo didáctico. 

Unha nota ó conto que non pretende empregar o argumento de autoridade, senón o 
coñecemento que se debera ter do tema nos ambientes decisivos en educación. O ‘informe 

Rocard’ (2007) "While most of the science education community agrees on the fact that 
pedagogical practices based on inquiry-based methods are more effective, the reality of 
classroom practice is that in most European countries, actual science teaching does not follow 
this approach." 

 
2.Feiras de ciencia 
Unha modalidade de aprendizaxe por proxectos que recorre o ciclo ideas-proxecto-

desenvolvemento-difusión-novas ideas, apoiado (e participado) sempre polo profesor. Nesta 
modalidade, tal e como é vivida no IES Porta da Auga (agora desaparecido, integrándose no IES 
de Ribadeo), a alumna ou alumno, soa ou en grupo, de xeito autoorganizado ou dirixido, idea, 
investiga, constrúe, representa, reproduce … sobre algún tema relacionado coa materia. (aquí, 
unha introdución). 

De longa traxectoria en diversos países, pode ter organizacións abondo diferentes, se 
ben duns anos a esta parte, e a raíz da promoción por grandes empresas (Intel primeiro, coa 
procura dun nivel internacional, http://www.societyforscience.org/isef/ logo Google, 
http://www.google.com/intl/en/events/sciencefair/index.html , …) hai unha certa tendencia á 
estandarización e á competición, se ben ampliamente contestadas (ver, por exemplo, na entrada 
da wikipedia inglesa, http://en.wikipedia.org/wiki/Science_fair#Criticism . 

Organizativamente, as feiras dos centros educativos depende do centro en conxunto, 
polo que estarían titularmente á cargo da dirección. Mais, como actividade de departamento ou 
profesorado concreto, a titularidade da dirección educativa pode non ser máis que unha 
dependencia burocrática. As particularidades de cada centro poden facer variar esta percepción, e 
mesmo propiciar unha ‘división do traballo’ que divida claramente a montaxe da feira da 
montaxe e inclusión dos proxectos na mesma (naturalmente, o desenvolvemento previo dos 

proxectos debe ser cousa de seguemento do titor de cada proxecto, en principio, pero non de 
xeito necesario, o profesor ó cargo da materia na que se presenta o proxecto. 

No plano didáctico, a implicación do profesor pode ser moi diferente, dende a guía 
total que da a idea dun traballo realizado na aula baixo o mando do profesor, a un traballo que só 
sea supervisado polo docente, pasando por aqueles nos que se da a idea, ou aqueles outros que 
son desenrolados na aula ou no laboratorio pero nos que a implicación do profesor é doble, 
supervisando e apoiando e ó tempo, facilitando partes do traballo que se ven fóra do alcance dos 
alumnos. A implicación pode darse de xeito diferenciado por niveis (non é o mesmo un encargo 
dun traballo a alguén de 12 anos que a un grupo de 18), por estilos (profesores con diferente 
relación cos alumnos), etc, pero é a implicación do profesor a que marca unha diferencia grande 
no plano didáctico entre uns e outros estilos e potencialidades de rendemento. 

En canto a recursos, cabe preguntarse primeiro de que recursos se dispón. a 
orientación primeira é cara ó uso de materiais e datos reciclables, pero é evidente (máis nuns 
casos que noutros) que a disponibilidade de cartos pode marcar diferencias. De aí a importancia 
que pode chegar a ter o dispor dun patrocinador.  

De xeito vivencial, non se ve da mesma forma unha feira cerrada ós propios alumnos, 
ou ó que se lle chama comunidade educativa incluíndo pais, que unha feira totalmente aberta, ou 
mesmo, unha feira de calquera das categorías anteriores pero cun enfoque competitivo. 

Unha escolma de actividades asimilables ou relacionadas coas feiras de ciencia está 
dispoñible no sitio ‘As Ferias de ciencia na Galiza’. 

 
3.Contactos e intercambios 
As feiras no noso centro sufriron de por si unha evolución, a medida que as propias 

circunstancias do centro educativo cambiaban, pasando así por toda unha aprendizaxe 
organizativa. Pero tamén cambiaron debido a novas visións, que foron adquiridas de diversos 
xeitos, podéndose estruturar en dous conxuntos. Así, a feira, aparte de ser un algo vivo en cada 
edición, amosa un camiño de procura de desenvolvemento e eficacia creciente que debe ser 
coidado mediante o intercambio, a ser posible, cunha rede de xente e centros interesados. 
Exemplos neste caso: 

 
3.1.Compartidos con outros centros 
O primeiro conxunto, o intercambio a traverso de proxectos compartidos con outros 

centros, facilita o centrar os temas máis particulares que se quere tratar dentro do conxunto. 
3.1.1.Programa Comenius, asociación SFTE 
Experiencia mantida entre 2002 e 2005 entre diversos centros europeos, proposta e 

liderada polo IES Porta da Auga de Ribadeo: ( 
http://feirasdeciencia.wikispaces.com/SFTE%2C+Science+Fairs+Throughout+Europe ) propiciou a 
realización de varias feiras no extranxeiro, que tiveron unha forte retroalimentación de cara a 
cosiderar diversas cuestións para a feira do noso IES. 

3.1.2.Investigación, haciendo y difundiendo 
No marco do Programa ARCE, o proxecto ‘Investigación, haciendo y difundiendo’ 

remata este ano 2012 tendo participado o IES Porta da Auga como coordinador, xunto con outros 
dous centros, de Cataluña e Valencia, (e o Colexio Alborada, un colexio privado de Vigo, que 
por selo, non entrou no programa ARCE) facilitou a realización de ‘foros’, 
http://feirasdeciencia.wikispaces.com/Foro+de+investigaci%C3%B3n+Xuvenil , que se ben tiveron un 
estilo radicalmente diferente ás ferias de ciencia ás que estabamos afeitos, proporcionaron unha 
visión dun xeito complementario de difusión da actividade previa dos alumnos. 

3.1.3.HSci 
A participación en HSci (Hands-on Science, http://www.hsci2012.org/ ) foi puntual 

pero moi interesante, en base á entrada na rede de contactos organizada a nivel hispano 
portugués e a participación en dous congresos internacionais. 

 
3.2.Eventos organizados de xeito externo: 
O segundo conxunto, aproveitando actividades ás que se puido sumar o propio 

centro, representa intercambios puntuais: 
3.2.1.Día da ciencia na rúa 
Organizado dende hai preto de 20 anos polos Amigos da Casa das Ciencias en A 

Coruña, é o veterano das exposicións intercentros educativos a nivel Galicia, 
http://amigoscc.org/wiki/Ciencia_en_la_calle , e representa un foro de difusión engadido para os 
proxectos presentados nas feiras de ciencia. 

3.2.2.Galiciencia 
Evento que leva realizándose un quinquenio organizado por Tecnópole, en Ourense, 

inspirado na Exporecerca catalana: http://www.tecnopole.es/?q=gl/galiciencia , pode definirse como 
unha feira de ciencia intercentros a nivel Galicia (se ben soe contar con traballos de Cataluña, 
Pais Vasco e Valencia.)  

3.2.3.Exporerca Xove 
Evento que ten lugar en Barcelona dende hai máis dunha década e que é un referente 

a nivel europeo para amosar traballos dos alumnos destacados: 
http://magmarecerca.org/?option=com_content&view=article&id=15&Itemid=7&lang=es  

 
4.Difusión 
Cabería poñer aquí unha morea de artigos en xornais e revistas, entrevistas en radio 

ou televisión … pero coido que o máis importante para os alumnos é a realización dos propios 
contactos directos dos alumnos co público en xeral (si, poden ser pais, pero tamén curiosos que 
non teñen máis que facer ese día ou xente interesada porque lle gusta a ciencia) nas feiras de 
ciencia ou calquera dos outros eventos. Unha nota: a importancia de ‘saír na tele’ ou ‘saír a foto 
no xornal’ coido que debe clasificarse noutra categoría de importancias. 

 
5.Exemplos de traballos de diversos tipos 

Os exemplos son un punto fundamental para facerse unha idea non só do 
desenvolvemento dunha feira ou do método de proxectos, senón tamén do por que do seu uso. Os 
exemplos pódense tomar dunha memoria, dunha comunicación nunha exposición ou dun mural 
empregado nunha feira. Os estilos, a información que aporta, o xeito de recibilos e aportalos, é 
totalmente diferente. No primeiro caso, trátase dun documento que pode ser usado externamente, 
pero que principalmente algo interno, descritivo e usable como instrumento dea avaliación dun 
proceso. O segundo, pode ser unha sinxela presentación que se explica diante dun público 
durante un tempo determinado. O terceiro, é un documento no que o alumno se apoia para unha 
explicación, no seu caso, coa montaxe, experiencia, etc, á beira. 

Adxunto exemplos ó chou en arquivos adxuntos de nomes:  
Gregorio Montes Antonio, CC Investigando cos alumnos exemplo1.doc 
Gregorio Montes Antonio, CC Investigando cos alumnos exemplo2.pdf 
Gregorio Montes Antonio, CC Investigando cos alumnos exemplo3.pdf 
 
6.Conclusións 
A investigación dos alumnos repercute nunha mellor formación e educación destes, e 

tamén nunha posibilidade de mellor formación dos propios profesores. Repercute, pero dunx eito 
moi variable no que hai que considerar a función de diversas posibilidades. 

 
7.Bibliografía e demáis 
Aparte da referida de xeito independente no texto anterior, a wiki ‘As feiras de 

ciencia na Galiza’, http://feirasdeciencia.wikispaces.com (páxina principal; citadas páxinas 
subordinadas en varios lugares) corresponde a un lugar onde se aglutinan unha morea de 
referencias aproveitadas para a realización da comunicación, a máis da referencia á feira de 
ciencia de Ribadeo e outras experiencias asimilables dalgún xeito en Galicia, así como 
documentación diversa. 

IES Porta da Auga: http://centros.edu.xunta.es/iesportadaauga/  
A Feira de ciencia de Ribadeo, na web do centro educativo (consultados en diversas 

datas): Ata o 2008, http://centros.edu.xunta.es/iesportadaauga/actividades/feiras_da_ciencia/index.htm ; 
2009 - 
http://centros.edu.xunta.es/iesportadaauga/actividades/feira_da_ciencia/xv_feira_2009/xv_feira.htm ; 
2010 - 
http://centros.edu.xunta.es/iesportadaauga/actividades/feira_da_ciencia/xvi_feira_2010/xvi_feira.htm ; 
2011 - 
http://centros.edu.xunta.es/iesportadaauga/actividades/feira_da_ciencia/xvii_feira_2011/xvii_feira.htm  

 
Informe  Rocard: http://ec.europa.eu/research/science-

society/document_library/pdf_06/report-rocard-on-science-education_en.pdf (consultado en 
26/10/2012) 


